Am Prionnsa Tearlach agus na Seumasaich

Tha eadar-theangachadh teacsa nam priomh-phanailean
airson taisbeanadh a’ Phrionnsa Tearlach agus nan
Seumasach san sgriobhainn seo.



1 Am Prionnsa Tearlach agus na Seumasaich

An Seumasach romansach
Mhair ctis nan Seumasach fad tri ceud bliadhna. Chaidh a
chothachadh ann an cuirtean is luchairtean na Roinn Eérpa agus
a chathachadh air blaran nan tri rioghachdan, Alba, Sasainn
aqus Eirinn. Thainig e gu crioch le tiodhlacadh nan tri righrean
Seumasach ann am Baislig Naomh Peadair san Roimh; ach ’s e
aon duine a sheas an teis-mheadhan na sgeulachd cogaidh, ar-a-
maich, fogarrachd, caill is dioghaltais seo os cionn chach.

Rugadh Tearlach Eideard Louis Iain Casimir Sylvester Maria
Stiubhairt san Réimh 31 dhen Dubhlachd 1720. B’ e am Prionnsa
Tearlach, mar is fhearr a tha aithne air, dochas mu dheireadh
nan Stiubhartach fogarraichte ’s iad airson an rioghachd a chaill
iad ath-chosnadh. Ged a rinn a ruagadh aig Blar Chuil Lodair
fogarrach dheth, dh’fhas eachdraidh mhor mu dhéidhinn nuair a
chaidh aige air teicheadh as.

Chaidh cuid a dhealbhan is orain Sheumasach as ainmeile a
chruthachadh tine mhath an déidh bas a’ Phrionnsa Tearlach.
Dh’fhas is bhlathaich eachdraidh a’ Phrionnsa ann am mac
meanmna sgriobhadairean, peantairean, baird is luchd-ciuil

na 19mbh linn. Tha na dealbhan a chruthaich iad nam pairt de
dh’iomhaigheachd na h-Alba an-diugh agus tha iad a’ sior-
ghléidheadh dealbh dhen Phrionnsa Tearlach mar Seumasach o6g
romansach thar nan linntean.



Na Seumasaich

Aon righ-shliochd

Da chuirt

Tri rioghachdan

Ceithir righrean Seumasach
Coig iomairtean Seumasach

Tha eachdraidh nan Seumasach gu math toinnte. Bha aon righ-
shliochd - na Stiubhartaich - aig a teis-mheadhan agus iad sin
roinnte eadar da chuirt a reir creideimh, poileataigs agus cogaidh.

B’ e righ-chathair nan tri ioghachdan, Alba, Sasainn agus Eirinn,
an duais.

Thugadh buaidh air ceithir righrean Seumasach sa bhlar is
rinneadh fogarraich dhiubh agus ghabh iad an uair sin pairt sna
comhstrithean poilitigeach a bha a’ dol air feadh na Roinn Edrpa.

Ged a rinn na Seumasaich oidhirp cdig tursan, cha d’fhuair iad an
crun aca air ais agus choisinn an dicheall is earbsa nan cuis aite
ann an eachdraidh dhaibh.

Co b’ iad na Seumasaich ma-tha?

B’ iadsan na daoine a thug taic dhan righ Chaitligeach ruaigte,
Seumas VI is II. ’S ann on ainm sin, Seumas, a fhuair iad an
ainm.

Dé bha iad ag iarraidh?
Bha iad airson na Stiubhartaich fhogarraichte a thilleadh do righ-
chathair nan tri ioghachdan, Alba, Sasainn agus Eirinn.

Agus c6 am Prionnsa Tearlach?

B’ e ogha Sheumais VII is IT am Prionnsa Tedrlach Eideard
Stiubhart. B’ esan an Stiubhartach fogarrach mu dheireadh a rinn
oidhirp air cran monarcachd Bhreatainn.



2 Righ-shliochd nan Stiubhartach

Righ-shliochd nan Stiubhartach agus Aonadh nan Cruintean
Thainig am Prionnsa Tearlach o fhear dhe na righ-shliochdan as
sine san Roinn Edrpa - na Stiubhartaich - a riaghlaich Alba o 1371.
B’ e a shinn-sinn-seanair Seumas VI na h-Alba.

Bha Seumas VI na naoidhean nuair a thainig e gu bhith na righ
ann an 1567 an déidh do dhaoine sparradh air a mathair, Mairi
Banrigh nan Albannach an crun a leigeil dhith. Theich Mairi a
Shasainn is i an dochas gun cuidicheadh Banrigh Ealasaid I oir
b’ ise nighean brathair a seanmhar. Ach chaidh a chur dhan
phriosan an dite sin agus bha i ann fad 19 bliadhna gus an
deach a cur gu bas airson traoidhtearachd. Ged a chuir Ealasaid
a h-ainm ri barantas-bais Mhairi, cha robh gamhlas aig Seumas
VI rithe oir cha robh esan dluth dha mhathair fad cuid mhor a
bheatha. Ghiulain Seumas e fhéin gu fath faiceallach; cha robh e
airson cothrom air righ-chathair Shasainn a chall.

B’ Ealasaid am monarc Tudorach mu dheireadh. Chaochail i gun
chlann ann an 1603 agus cha robh i air co-arba ainmeachadh. A
chionn ’s gum b’ e mac Mhairi, Seumas, a bu dluithe dhi ann an

daimh, fhuair esan an crun agus rioghachdan Shasainn agus na
h-Eireann.

Chaidh aig na Stiubhartaich an rud a choileanadh a dh’fthairtlich
air cach roimhe - aonadh nan tri rioghachdan, Alba, Sasainn agus
Eirinn, fon aon righ - Seumas VI is I.



A’ mhonarcachd, creideamh agus cumhachd

Bha ughdarras righ-shliochd nan Stiubhartach steidhichte air
prionnsabalan monarcachd, creideimh agus cumhachd. Mar
mhoran mhonarcachdan eile san Roinn Eorpa, bha iad o’
creidsinn gur ann o Dhia fhéin a thainig an coir riaghlaidh agus
nach robh iad ach fo smachd Dhé fhein. Nochd a leithid seo a
mhonarcachd sna meadhan-aoisean. Nuair a ghabh Seumas
VIis I righ-chathair nan tri rioghachdan, bha a’ pharlamaid is
radaigich an da chuid ann an Alba agus Sasainn a’ toirt dubhlan
do chumhachd na monarcachd.

Rinn Ath-leasachadh Prostanach na 16mh linn sgaradh mor
eadar duthchannan na Roinn Eérpa. Dh’than an Fhraing, an
Spainnt agus Eirinn Caitligeach ach ghabh a’ mhor-chuid ann an
Alba, Sasainn agus sa Chuimrigh ris a’ chreideamh Phrostanach.
Mar a bha an co-chothrom eadar creideamh agus cumhachd
phoilitigeach a’ gluasad, bha moran a-nis

a’ cur prionnsabal nam monarcachdan o laimh Dhé ann

an imcheist.

A dh’aindeoin comhstri cumhachd eadar an eaglais agus an
stait, dh’fhag Seumas VI is I monarcachd sheasmhach dha mhac,
Tearlach 1. Bha creideamh fiu nas laidire aigesan na bha aig
athair sa choir riaghlaidh o Dhia agus cha do leig Tearlach dheth
gin dhe chumhachd. Leig e a’ pharlamaid mu sgaoil agus rinn e
cogadh an aghaidh Alba a thaobh nam poileasaidhean creideimh
aige. Rinn na Parlamaidich, ris an canar na Cinn-chruinne
cuideachd, a’ chuis air na Rioghairean agus chaidh Tearlach a
chur gu bas. Chaidh monarcachd nan Stiubhartach a thilgeil sios
le creideamh radaigeach agus cumhachd pharlamaideach.



3 Aiseag an righ-shliochd

Aiseag an righ-shliochd
An déidh teannas riaghladh a’ Chrombalaich, bha coltas gun
gabhadh a’ mhonarcachd a thilleadh. Ged nach robh Parlamaid
Shasainn na aghaidh, cha robh iad dednach gin dhe na
cumhachdan a bha iad air ur-chosnadh a leigeil seachad a-rithist.
Cha robh moran ann an Alba an aghaidh crioch an aonaidh
a sparr an Crombalach orra agus chuir @’ mhorchuid failte air
aiseag na monarcachd Stiubhartach ann an 1660.

Bha Tedrlach II na fhogarrach is a’ fuireach thall thairis nuair a
chuir a’ pharlamaid an céill na bha iad ag iarraidh nam biodh
esan airson tilleadh. Dh’aontaich Tearlach ris na dh’iarr iad, a’
gabhail a-staigh maitheanas dhan fheadhainn a bha an aghaidh
na monarcachd ré nan cogaidhean siobhalta. Bha a’ pharlamaid
sasaichte le sin is thug iad cuireadh dha tilleadh.

Chaochail Tearlach gun oighre. Thainig a bhrathair beag na dite,
Seumas, Diuc Eabhrac, a bha na iompachan Caitligeach. Ged a
rinn na Prostanaich oidhirp Seumas a chumail on righ-chathair,
bha daoine a’ cur fdilte air san fharsaingeachd aig an toiseach.
Ge-tq, thainig atharrachadh air cuisean nuair a thoisich Seumas
air an da chuid a chumhachd phoilitigeach agus a chreideamh
Caitligeach a thagradh. Dh’fhas seo nas miosa nuair a rugadh
mac do Sheumas - oighre fireann Caitligeach.



Seumas, Diuc Eabhrac agus Albany

An deidh aiseag Tearlach IT ann an 1660, thug e ainm Diuc
Albany dha bhrathair 6g Seumas, Diuc Eabhrac. Rinn e Morair
Ard-chabhlaiche Shasainn de Sheumas cuideachd.

Phos Seumas Anne Hyde sa bhliadhna ud ach bha méran dhen
bheachd gur e droch-phosadh a bha ann leis nach robh de
thiotalan is inbhe aice. Ghabh ise ris a’ chreideamh Chaitligeach
trath nam posadh. Agus rinn Seumas mar an ceudna na deéidh.

Bha ochdnar cloinne aca ach cha do rainig ach Mairi (a rugadh
ann an 1662) agus Anna (a rugadh ann an 1665) inbheachd. A
dh’aindeoin creideamh an cuid pharantan, chuir brathair an athar,
Tearlach II, an ire gun deach an togail mar Phrostanaich.

Bha faireachdainn Iaidir an aghaidh Chaitligeach ann an Sasainn
agus Alba agus chaidh Achd nan Deuchainn a thoirt a-steach

ann an 1673 airson Caitligich a dhunadh a dreuchdan poblach.
Ach an roghainn a chreideamh a dhiultadh, leig Seumas dheth

a dhreuchd mar Mhorair Ard-chabhlaiche. Bha fios aig a h-uile
duine a-nis gun robh e na Chaitligeach agus dh’fhas an dimeas air
Seumas.

Chaochail a’ chiad bhean aig Seumas, Anna, ann an 1671. Phos
e Mairi @ Modena an uair sin ann an 1673, bana-phrionnsa
Chaitligeach agus leasaich sin mi-earbsa nan daoine.



As-dunadh agus fogarrachd

Cha robh ann an Guim a’ Phapa ann an 1678 ach mealladh
airson Seumas a chur ann am mi-earbsa agus faireachdainn

an aghaidh nan Caitligeach a phiobrachadh. Bhathar a’ cumail
a-mach gun robh guim Caitligeach ann a bha airson Tearlach 11
a mhurt agus righ a dheanamh dhe bhrathair Seumas. Ged nach
robh sin fior, dh’adhbharaich sinn iomairtean ann am Parlamaid
Shasainn airson Seumas a chumail on righ-chathair.

Bha Eiginn an As-diinaidh a’ dol eadar 1679 is 1681. Chaidh

tri bilean a thoirt a-steach dhan pharlamaid ré na h-tine ud

le partaidh ar, na Cuigsich, a bha airson Seumas a chumail on
righ-chathair air sgath a chreideimh. Ge-ta, bha luchd-taice aig
Seumas fhéin sa pharlamaid. Sheas na Toraidhean, mar a chante
riutha nas fhaide air adhart, a chéraichean monarcach agus cha
do shoirbhich leis na bileanaig a’ cheann thall.

Chaidh Seumas a chur a Dhiin Eideann dé thuras ré na h-tine
chugallaich seo. Chaidh dreuchd Morair Ard-choimiseanair na
h-Alba a bhuileachadh air, a’ chiad Stiubhartach a chum cuirt aig
Luchairt Taigh an Roid on a rinn athair Tearlach I sin ann an 1633.



Righ Seumas VII is I1

Ghabh Seumas an righ-chathair ann an 1685. Rinn Diuc
Monmouth, mac diolain aig Tearlach II, ar-a-mach na aghaidh
airson cumhachd a ghlacadh dha fhéin. Chuir Seumas sios an t-ar-
a-mach agus chaidh Monmouth a chur gu bas. Chuir Seumas an
uair sin an t-arm buan am meud agus thug e dreuchdan poblach
do Chaitligeach, rud a bha an aghaidh Achd nan Deuchainn a
bha a’ toirmeasg dreuchdan mar sin dhaibh.

Thug Seumas a-steach Foirghill an Loghaidh ann an Alba
agus Sasainn an uair sin ann an 1687 a thug saorsa do gach
creideamh. Bha naimhdean Sheumais dhen bheachd gun robh
airson cumhachd nan Caitligeach a chur am meud agus gun
robh seo a’ dearbhadh gun robh Seumas a’ creidsinn san lan-
mhonarcachd.

Dhiult seachd easbaigean Sasannach am foirgheall a leughadh
san eaglais sa Cheéitean 1688, ag radh gun deach Seumas thar
nan cumhachdan aige leis. Chuir seo fearg mhor air Seumas is
fhreagair e “Thug Dia a’ chumhachd riarachaidh seo dhomh agus
gléidhidh mise i”. Thug e ordugh na h-easbaigean a chur an greim
ach chaidh an leigeil mu sgaoil an déidh sin.



Mac is oighre Caitligeach

Ri linn tagradh Thearlaich II, phos an nighean as sine aig Seumas,
a’ Bhana-phrionnsa Mairi mac piuthar athar, am Prostanach
Uilleam Orains ann an 1677. Dh’fhag an dithis aca Sasainn an
deidh dhaibh posadh agus chaidh iad gu cuirt Uilleim anns na
Tirean Isle.

Bha naoinear cloinne aig Seumas VII is II agus a’ Bhanrigh, Mdiri
a Modena, ach cha do rainig gin dhiubh inbheachd. Bha earbsa a
phoball, is @’ mhorchuid dhiubh nam Préstanaich, gun aisigeadh
a’ Bhana-phrionnsa Mairi, an ath neach aig an robh coir air an
righ-chathair, monarcachd Phrostanach.

Nuair a rug a’ Bhanrigh Mairi mac, am Prionnsa Seumas
Prainnseas 10 dhen Ogmhios 1688, dh’fheuch cuid ri amharas
a chur na bhreith. Chum cuid a-mach gun robh an naoidhean
marbh ga bhreith is feadhainn eile nach robh a’ bhanrigh
leatromach idir agus gun deach naoidhean fireann fallain a
shiolpadh a-steach dhan t-sedmar gu diomhair ann an adhann-
bhlathachaidh.

Cha robh a’ Bhana-phrionnsa Mairi na h-oighre aig Seumas
tuilleadh ri linn breith a’ Phrionnsa Seumas. Dh’fhag sinn sior-
mhonarcachd Chaitligeach nas docha. Thug seachd dhe na
naimhdean as motha aig Seumas cuireadh-ruin dha Uilleam
Orains a lunnadh air Sasainn is dubhlan a thoirt dha athair-céile
's a dhaingneachadh céir na Bana-phrionnsa Mairi air an righ-
chathair.



A

Righ-shliochd roinnte

Righ-shliochd roinnte

Thainig Uilleam Orains air tir ann an iar-dheas Shasainn le
14,000 saighdear san t-Samhain 1688. Bha moran de luchd-
taice Sheumais air umhlachd a thoirt dha Uilleam seach
Seumas agus cha robh ach feachd beag de shaighdearan
Caitligeach Eireannach a’ toirt aghaidh air Uilleam aig
Reading. Cha robh iad nan coimeas do dh’arm Uilleim a lean
air adhart a Lunnainn.

Nuair a thoisich aimhreit an aghaidh nan Caitligeach, chuir
Seumas a bhean agus a mhac gu sabhailteachd san Fhraing.
Rinn e oidhirp an leantainn ach chaidh a ghlacadh faisg air
a’ chosta agus chaidh a thilleadh a Lunnainn. Rinn e oidhirp
eile 's shoirbhich leis an turas seo ’s rainig e a theaghlach.

Bha Seumas air a chur roimhe gum faigheadh e a
chumhachd air ais is thoisich a luchd-taice air ciad iomairt
nan Seumasach. Rinn iad cogadh air da thaobh agus bha
Biceas Dhun Dé os cionn na h-ionnsaigh ann an Alba.
Ann an Eirinn, bha Seumas aig ceann nam feachdan aige
an aghaidh Uilleim is arm. Cha deach leotha agus theich
Seumas air ais dhan Fhraing far an do dh’fhuirich e mar
fhogarrach gu latha a bhais ann an 1701.



Uilleamaich is Seumasaich

Cho-dhuin Parlamaid Shasainn gun robh Seumas air an crun a
leigeil dheth nuair a theich e dhan Fhraing is thairg iad crun a
h-athair dhan Bhana-phrionnsa Mairi. Ghabh i ris ach air cumha ’s
gun riaghladh i comhla ri Uilleam Orains. Ghabh a’ charaid righ-
chathair Shasainn 13 dhen Ghearran 1689 mar Righ Uilleam III
agus Banrigh Mairi II. Ge-ta, bha an da chuid Alba agus Eirinn ag
aideachadh Seumas mar an righ acasan.

Dh’fhan Eirinn dileas is daingeann na taic do Sheumas ach cho-
dhuin Parlamaid na h-Alba gun éisteadh iad ri tagradh on da
thagraiche. Bha litir Sheumais lan fearg is diomb; bha an té aig
Uilleam reusanta agus cairdeil. Cho-dhuin a’ pharlamaid gun robh
Seumas air a choir air a’ chran a chall. Chaidh a thairgsinn dha
Uilleamn is Mairi a ghabh ris 11 dhen Chéitean 1689.

Mar thoradh air sin, chaidh na tri rioghachdan a sgaradh eadar
da champa a bha an aghaidh a chéile - Uilleamaich agus
Seumasaich - daoine a bha a’ cur taic ris @’ mhonarcachd ur fo
Righ Uilleam III is Banrigh Mairi IT agus an fheadhainn a bha
dileas do Righ Seumas VII is II thar sdile.



Cogadh nan Uilleamach ann an Eirinn

Dh’fhag Seumas VII is IT an Fhraing le 5,000 saighdear Frangach
sa Mhart 1689 is rinn iad air Eirinn. Bha earbsa aige ann an taic
Caitligich na h-Eireann a bha a’ coimhead air mar an righ aca
fhathast. Fhuair Seumas smachd air an duthaich agus chuir e
arm am meud le saighdearan ura a chaidh a thogail ann. Cha do
sheas ach Uladh ris san tuath, aite far an deach Prostanaich a
Alba agus Sasainn a thuineachadh.

Thainig Uilleam III air tir ann an Carraig Fhearghais faisg air Beul
Feirste 14 dhen Ogmhios 1690 is chaidh e os cionn an arm aige
ann. Bhrosnaich lathaireachd an righ na feachdan aig Uilleam
agus thug iad buaidh ann an Cath na Béinne 1 dhen Iuchar.
Theich Seumas & Eirinn cha mhor cho luath ’s a chaill e am blar,
thréig e a luchd-taice Eireannach agus thill e dhan Fhraing. Lean
an iomairt air ann an Eirinn gu 1691 nuair a chaill na Seumasach
blar aig Cath Eachroma ann an Gaillimh.



Biceas Dhun Dé agus an dubhlan ann an Alba

Bha Iain Greumach Cléabhars na shaighdear-dreuchd a ghabh
pairt ann an Cogaidhean nan Cumhnantach ann an Alba.
Choisinn e an t-ainm Cleabhars Fuilteach air sgath Iaimhseachadh
braideil nan Camhnantach le feachdan an riaghaltais.

Thug Seumas VII is II urram Biceas Dhun Dé dha ann an 1688.
Bha e lan-dileas do Sheumas agus chuir Parlamaid na h-Alba
dearg-fhearg air nuair a cho-dhuin iad taic a chur ri Uilleam is
Mairi. Mar dhioghaltas air seo, thog Biceas Dhun Dé arm san
robh Gaidheil nam mor-chuid. Chaidh an Seanailear Uistean
MacAoidh, ard-chomandair feachdan Uilleim ann an Alba, a
chur gu tuath airson aghaidh a thoirt air Biceas Dhun Dé. Thug
iad coinneamh d’ a chéile ann am Blar Choille Chnagaidh 27
dhen Iuchar 1689. Chaill feachdan MhicAoidh am blar ach fhuair
Biceas Dhun Dé leon bais.

Bha na Seumasaich a’ call dochas an deidh dhaibh Blar
Chromdhail a chall sa Chéitean 1690 agus call Sheumais ann an
Eirinn. Bha ciad iomairt nan Seumasach ann an Alba seachad
mun bhliadhna 1691 ach bha ceannsachadh na Gaidhealtachd
an impis toiseachaidh.



Murt Ghleann Comhann

Bha moran dhe na cinnidhean Gaidhealach dileas do Sheumas
VII is II thar saile fhathast agus bha iad buailteach éirigh as leth
nan Seumasach a-rithist. Bha Uilleam III gu mor airson smachd a
chumail air a’ Ghaidhealtachd agus sparr e air na cinnidhean boid
dilseachd a thoirt dha ro 1 dhen Fhaoilleach 1692.

Dh’fhalbh Maclain, ceann-cinnidh nan Domhnallach ann an
Gleann Comhann, 31 dhen Dubhlachd airson boid dilseachd a
thoirt ach thainig iomadh dail air a thuras agus cha d’fhuair e
cothrom a’ bhoid a thoirt gu 6 dhen Fhaoilleach. Ged a fhuair
Maclain gealladh nach déanadh aicheamhal orra, chuir Sir Iain
Dhail a’ Chruim-puill (Dalrymple), Runaire na Stait airson Alba,
roimhe eisimpleir a dhéanamh dhe na Domhnallaich. Chuir e
Raibeart Caimbeul a Gleann Liomhann agus aonad de mhailisidh
a Earra-Ghaidheal ann air bhuannachas aca,

Bha iad nan aocighean aig na Domhnallaich ann fad da latha
dheug aqgus air 13 dhen Ghearran, choilean iad ordugh Sir Iain
Dhail @’ Chruim-puill gach neach fo aois 70 a mharbhadh. Chaidh
mu 37 Domhnallach, an ceann-cinnidh nam measg, a mhurt.

Chaidh coire @’ mhuirt fhagail air riaghaltas nan Uilleamach
agus chaidh Sir Iain Dhail @’ Chruim-puill a chuir as a dhreuchd.
Dh’fhas an taic dhan righ Seumasach thar sdile air a’
Ghaidhealtachd an cois na h-ionnsaigh sgriosail seo.



5 Cuirt air fhogarrachd

Cuirt air fhogarrachd
Chan ann air tubaiste a chuir Seumas VII is II a bhean, Banrigh
Mairi agus am mac beag, gu sabhailteachd na Frainge. Bha Louis
XIV an da chuid am monarc as cumhachdaiche san Roinn Eorpa,
bha e na Chaitligeach agus b’ esan mac mhic seanair Sheumais.

Thug Louis Chateau de Saint-Germain-en-Laye do Sheumas agus
Mairi cho luath ’s a rainig iad an Fhraing. Cha robh an chéteau
ach beagan mhiltean iar air Paras agus b’ e seo an darna luchairt
rioghail as cudromaiche san Fhraing. Bha e air a bhith falamh on
a ghluais Louis a’ chuirt gu Versailles ann an 1682.

Thug Louis XIV pribhleidean dhan charaid a réir an inbhe is thug
e airgead do Sheumas na oidhirpean airson a chrun a ghlacadh
a-rithist. An déidh tri oidhirpean a dh’fhaillig, bha Seumas
aontach nach fhaigheadh e a chrun air ais. B’ e an Fhraing
dachaidh bhuan an teaghlaich air fhogarrachd a-nis.

Chaochail Seumas ann an 1701 agus dh’aidich Louis Prionnsa na
Cuimrigh, mac Sheumais, mar righ dligheach nan tri rioghachdan,
Alba, Sasainn agus Eirinn.



Bas Sheumais VII is I1

Thainig Cogadh nan Naoi Bliadhna san Roinn Edrpa gu crioch
ann an 1697 le Cumhnant Ryswick eadar an Fhraing, Caidreachas
Mor Shasainn, na Spainnte, Impireachd Naomh na Réimhe agus
na Mor-roinnean Aonaichte.

Mar phairt dhe na cumhaichean sithe sa chumhnant, b’ fheudar
dha Louis XIV aideachadh gun robh Uilleam III na righ os

cionn nan tri rioghachdan. Ged a dh’aidich e Uilleam, bha e ag
aideachadh Seumas VII is IT mar righ de iure - an righ a réir an
lagha agus leis a sin, a mhac Seumas Prainnseas, mar Phrionnsa
na Cuimrigh.

Bha Seumas tinn fad grunn bhliadhnaichean ro bhas ann

an 1701. Thug e comhairle dha mhac a bhith “nad dheagh
Chaitligeach, umhal do Dhia agus dhan Bhanrigh, do mathair,
agus an déeidh Dhe, d’ earbsa a chur ann an Righ na Frainge”.

Dh'’aidich Louis am prionnsa nach robh ach 13 bliadhna a dh’aois
mar Righ Seumas VIII is III agus ghabh e a churam mar gum b’
e mac aige fhéin a bha ann, air an aon chumha ’s gum fanadh
Seumas na Chaitligeach.



Daimhean rioghail

Rinn Louis XIV a dhicheall airson an crun aiseag do Sheumas.
Ge-tq, bha e a’ cur taic dha air sgath adhbharan poilitigeach aige
fhéin nach robh co-cheangailte ri dilseachd teaghlaich idir.

B’ e Louis XIV am monarc as cumhachdaiche san Roinn Eorpa.
Chaidh aig Uilleam III, a bha na righ os cionn nan tri rioghachdan
a-nis, caidreachas mor cumhachdach a stéidheachadh leis an
Spainnt, Impireachd Naomh na Réimhe agus na Mor-roinnean
Aonaichte (na Tirean Isle an-diugh) an aghaidh na Frainge. ’S

e Cogadh nan Naoi Bliadhna a tha air a’ chdomhstri seo. Bha an
caidreachas airson casg a chur air fas rioghachd Louis XIV. Bha
duil aig Louis is e a’ cur taic ri aiseag Sheumais gun lagaicheadh
an caidreachas nam biodh aig Uilleam aire thoirt do dhubhlan o
Sheumas VII is II.

Bha Seumas cinnteach gun tilleadh e gu cumhachd le taic

na Frainge. Ge-ta, an déidh grunn oidhirpean gun soirbheas,
chunnaic e nach fhaigheadh e an crun air ais gu brath agus,
leagte ri fhreastal, choisrig e e fhein gu beatha chrabhaidh
theannasach. Bha na Seumasaich thar saile a’ cur dochas ann an
aiseag mac Sheumais, am Prionnsa Seumas Prainnseas, a-nis.



Teaghlach air fhogarrachd

Dh’érdaich Louis XIV gun rachadhChdateau Saint-Germain-
en-Laye dairneiseachadh o na taighean-storais rioghail.

Thug e peinnsean bliadhnail fialaidh do Sheumas a thug
comas dha cuirt mhor dhruidhteach a chumail is mu mhile
duine ann. Bha a’ chuid as motha dhe na cuirtearan nan
Sasannaich ach bha Albannaich, Eireannaich, Fraingich agus
Eadailtich ann cuideachd.

A dh’aindeoin briseadh is milleadh duil is iad air fhogarrachd,
thug breith an nighein toileachas mor do Sheumas VII is

IT agus Banrigh Mairi. Rugadh a’ Bhana-phrionnsa Louise-
Marie ann an 1692 agus chaidh a h-ainmeachadh mar
urram dhan fhear a bha cho fialaidh dhaibh, Louis XIV, a
dh’aontaich a bhith na ghoistidh dhi. Chaidh an da chuid
Prionnsa na Cuimrigh agus a’ Bhana-phrionnsa Louise-Marie
an togail mar Chaitligich chrabhach.

Thadhail an teaghlach air Versailles gu tric, a’ gabhail pairt
ann am fleadhan oifigeach agus tlachd ann am féisteas,
rudan mar dhealbh-chluichean is ballet agus chaidh Louis a
shealg leotha gu tric sna paircean rioghail.

Ged a bha iad a’ gabhail tlachd sa ghreadhnas rioghail,

b’ e am miann as motha aca gum faiceadh iad Seumas
ainmichte mar cho-arba athar. Bha e cudromach mar sin
gum fanadh a’ chlann rioghail follaiseach fhad ’s a bha iad
air fhogarrachd. Dh’iarr an righ agus a’ bhanrigh air luchd-
ealain grunn phortraidean de Sheumas Prainnseas agus
Louise-Marie a pheantadh a chuir iad gu luchd-taice nan
Seumasach ann am Breatainn.



6 Dubhlain Sheumais VIII is III

Dubhlain Sheumais VIII is I1I
Bha Seumas 13 bliadhna a dh’aois nuair a chaidh aideachadh
mar righ dligheach na h-Alba, Shasainn agus na h-Eireann le
Louis XIV, Philip V na Spainnte agus am Papa Clement XI. Ge-tq,
dhiult a leth-phiuthar, Banrigh Anna, aideachadh mar a h-oighre
dligheach air sgath a chreideimh Chaitligich.

Rinn Seumas oidhirp air crun Bhreatainn ann an 1708, 1715 agus
1719.°S e Achd an Aonaidh ann an 1707 a chuir spionnadh san
dubhlan a thug e ann an 1708. Chaidh crun Bhreatainn do Thaigh
Hanobhair ann an 1714 an déidh bas Banrigh Anna. Bha moéran a
bha an aghaidh cuis nan Seumasach roimhe ag iarraidh tilleadh
righ Stiubhartaich a-nis agus dh’adhbharaich seo an dubhlan ann
an 1715.’S e dubhlan gun a leithid a bha seo — am measg coig
dubhlain nan Seumasach ann am Breatainn, chaidh am fear seo
a thoirt gu bhuil gun fheachd o taic o thall thairis.

Fhuair na dubhlain ann an 1708 agus 1719 taic o chumhachdan
thall thairis, on Fhraing agus on Spainnt. Bha aon seach aon
dhiubh a’ cur taic do chuis nan Seumasach air sgath an cuid
amasan poilitigeach fhéin.



An rathad gu aonadh

Bha e follaiseach nach tilleadh co-arba Prostanach eile gun spairn
mun bhliadhna 1700. Cha robh clann a mhair be¢ aig Uilleam is
Mairi no aig Anna, piuthar Mhdairi no na daoine eile faisg air an
righ-chathair.

Ghabh Parlamaid Shasainn ri Achd an Reiteachaidh ann an
1701 a dh’ainmich am Prostanach Sophia Hanobhair mar oighre
do righ-chathair Shasainn is na h-Eireann. Bu Sophia ban-ogha
Sheumais VI is I, an righ Stiubhartach a dh’aonaich na cruintean
ann an 1603. Cha deach beachd Alba iarraidh mu dhéidhinn
Achd an Réiteachaidh ann an Sasainn agus ri linn, ghabh iad

ri Achd na Tearainteachd ann an 1704. Thuirt an t-achd gum
biodh an co-arba Albannach Préstanach cuideachd agus gun co-
dhunadh Parlamaid na h-Alba ¢6 rachadh ainmeachadh ann an
neo-eisimeileachd o Shasainn. Ghabhadh seo fhuasgladh nam
faigheadh freagairtean air cuisean-gearain na h-Alba a thaobh
poileataigs agus malairt.

Thug Sasainn a-steach Achd nan Allmharach ann an 1705. Ghabh
e a-steach peanasan malairt an aghaidh Alba a thogadh iad

nan rachadh Achd na Téarainteachd a ghairm air ais ann an

Alba agus nan toisicheadh iad air conaltradh mu aonadh an da
pharlamaid.



Achd an Aonaidh

Chaidh Anna na banrigh os cionn nan tri rioghachdan ann an
1702. Thug ise gu buil rud a bha do-dhéanta ann an suilean
moran — aonadh parlamaid na h-Alba agus Shasainn. Dh’fhaillig
gach oidhirp roimhe ach air a’ 1 dhen Chéitean 1707, chaidh

an da pharlamaid a leigeil mu sgaoil agus chaidh Parlamaid
Rioghachd Aonaichte Bhreatainn a stéidheachadh aig Luchairt
Westminster ann an Lunnainn.

Bha adhbharan éiginneach aig an da thaobh airson an aonaidh.
Bha Parlamaid na h-Alba a’ gabhail ri achdan air an robh buaidh
air malairt, monarcachd is poileasaidh céin a bha ann an comhstri
le poileasaidhean Shasainn. Bha Sasainn feumach air an aonadh
airson an da dhuthaich a chur a réir a chéile. 'S e buannachdan
ionmhasail an aonaidh a bha fa-near do dh’Alba. Chuir méran
Albannach airgead ann an sgeama Darien anns na 1690an. Bha
an sgeama seo airson tuineachadh Albannach a stéidheachadh
ann am Panama ’s e a’ gealltainn slighe malairt luachmhor

tron duthaich. Dh’fhaillig e agus bha Alba an impis dunaidh
eaconamach.

Cha robh a h-uile duine déidheil air an aonadh agus cha robh e
furasta an da rianachd a cho-aonadh san aon pharlamaid.



Dubhlan nan Seumasach ann an 1708

Chuir Achd an Aonaidh spionnadh ann an dubhlan nan
Seumasach ann an 1708. Bha moran Albannach feargach gun
robh iad fo riaghladh aon pharlamaid ann an Lunnainn a-nis.
Dh’fhas an taic dha na Seumasaich agus bha an t-am ceart
airson ar-a-mach. Mhaoinich Louis XIV iomairt Sheumais. Bha
Louis an sas ann an cogadh an aghaidh Bhreatainn mu cho-arba
na Spdinnte agus bha fhios aige gun tairngeadh ar-a-mach aire
nam feachdan Breatannach air falbh.

Cha robh san oidhirp seo ach dearg-bhurach. B’ fheudar do
chabhlach na Frainge feitheamh fhad s a bha Seumas o’
slanachadh an deidh na griuthraich agus cha b’ e ionnsaigh gun
fhiosta a bha ann tuilleadh. Nuair a rainig iad Linne Foirthe air
taobh an ear na h-Alba, bha an Cabhlach Rioghail a’ feitheamh
orra. Bha Seumas ag iarraidh air tir ach dhiult an comandair
Frangach, Comte de Forbin, sin a dhéanamh. Fo ionnsaigh a’
Chabhlaich Rioghail, theich iad air ais dhan Fhraing le Seumas air
bord fhathast is dearg-fhearg air.



Dubhlan nan Seumasach ann an 1715

Nuair a bhasaich Banrigh Anna ann an 1714, thainig Achd an
Réiteachaidh gu buil. Mhair Anna bed da mhios nas fhaide na
Sophia Hanobhair agus ghluais an crun do mhac Shophia, Seoras.
Ghabh Taigh Hanobhair dite righ-shliochd nan Stiubhartach.

Fo Achd an Aonaidh, dh’aontaich na h-Albannaich ri righ-
shliochd Hanobhair. Ach nuair nach do nochd na buannachdan
eaconamach a chaidh a ghealltainn do dh’Alba san Aonadh,
dh’fhas fearg is miothlachd san dathaich. Nuair a ghabh Seoéras
Hanobhair an righ-chathair, bha moéran Albannach airson aiseag
nan Seumasach. Bha taic air a shon ann an taobh tuath Shasainn
cuideachd agus ged a chaidh moran dhe na Seumasaich
Sasannach a chuir dhan phriosan mu thrath, bha coltas nach
gabhadh ar-a-mach a sheachnadh.

Chaidh Iarla Mharr, fear-taice mor an Aonaidh, a chuir as a
dhreuchd leis an righ tr. Dh’fhag e Lunnainn is thainig e a dh’Alba
far an do thog e arm san robh barrachd air 15,000 fear ann an
ainm Sheumais VIII is III thar saile. T

Chuir iad cath Blar an t-Siorraim an 13mh latha dhen t-Samhain
1715. Ged a bha fad a bharrachd Sheumasach ann an coimeas

ri feachdan an riaghaltais fo Dhitc Earra-Ghaidheal, cha robh e
follaiseach co bhuannaich. Ann an Sasainn, chaill na Seumasaich
Blar Phreston.

Ged a rainig Seumas VIII is III Ceann Phadraig 22 dhen
Dubhlachd 1715, cha do bhrosnaich sin taic mhor dha. Rinn e

air an Fhraing combhla ri Iarla Mharr 4mh dhen Ghearran. Bha
toiseachadh gealltanach aig an ar-a-mach seo ach cha deach leis
na Seumasaich an cois droch-stiuireadh cogaidh.



Dubhlan nan Seumasach ann an 1719

Chaochail Louis XIV ann an 1715 agus cha tug an Fhraing, a
bha a-nis airson an daimh ri Breatainn a neartachadh, taic do
chuis nan Seumasach tuilleadh. Bha aimhreit air éirigh eadar an
Spainnt agus Breatainn.

Mhol Cairdineal Alberoni, fear-poileataigs ard-amasach ann an
seirbheis Filip na Spainnte, taic a chur ri aiseag Sheumais VIII is
IT a bha air fhogarrachd fhathast. Nan rachadh leotha, bhiodh
caidreabhach Caitligeach cumhachdach aig an Spainnt san Roinn
Eorpa.

Chaidh aontachadh gun rachadh Seumas dhan Spainnt gu
diomhair agus gun sedladh e a Bhreatainn nuair a bhiodh an
lunnadh a’ dol. Chuireadh na Spainntich feachd lunnaidh beag
air tir taobh an iar na Gaidhealtachd a thairngeadh aire air falbh
on lunnadh nas motha a bha fa-near dhaibh ann an iar-dheas
Shasainn.

Thainig am feachd beag air tir mar a bha duil ach chaidh an
cabhlach mor a sgrios le stoirm. Cha robh fhios aig arm nan
Seumasach gun deach e fodha agus stéidhich na Spainntich am
priomh-aras ann an Caisteal Eilean Donnain. Bha fhios aca nach
tigeadh barrachd taic on Spainnt ach bha iad suidhichte cogadh
a dhéeanamh co-dhiu. Chaill na Seumasach Blar Ghleann Seile
12 dhen Ogmhios 1719 an aghaidh arm an riaghaltais. Mhol

na cinn-fheachd gun sgaoileadh na Gaidheil iad fhéin fhad ’s a
striochdadh na Spainntich. Chaidh an cur am priosan ann an Dun
Eideann agus chaidh an leigeil mu sgaoil an ceann greis agus an
tilleadh dhan Spainnt.



Cuirt siubhail 1713-19

Thainig Cogadh Co-arbas na Spainnte gu crioch le Cumhnant
Utrecht ann an 1713. DR’iarr Breatainn, mar chumha, nach
toireadh Louis XIV taic armailte do Sheumas VIII is III tuilleadh
agus gun ruaigeadh iad e as an Fhraing.

Chaochail piuthar Sheumais, Louise-Marie, dhen bhreac ann

an earrach 1712. Bhuail a bas air Seumas gu trom agus rinn

e ullachadh a ghluasad gu Bar-le-Duc ann an Diucachd neo-
eisimeileach Lorraine. Thug an ditucachd fasgnadh do chuirt
Sheumas eadar 1713 agus 1715. Nuair a chaochail Louis XIV san
t-Sultain 1715, chaill Seumas a chaidreabhach as motha. Dh’fhas
seo follaiseach nuair a thill Seumas a Alba ann an 1715 an deéidh
dhan ar-a-mach failligeadh. Dhiult an tanaistear Philip II, Diuc
Orléans, a bha an aghaidh nan Seumasach, a leigeil air ais a
Lorraine.

Chaidh Seumas a dh’Avignon, ranntair a’ Phapa san Fhraing, agus
dh’fhuirich e ann cha mhor bliadhna. Thug Philip II air Seumas
imrich a-rithist ann an 1717. Rainig e Staitean a’ Phapa agus
steidhich e cuirt aig Urbino.

Chaochail mathair Sheumais, Mairi @ Modena, aig St Germain-
en-Laye 7 dhen Chéitean 1718. Lean a’ choimhearsnachd mhor
de Sheumasaich air fuireach ann an deéidh sin ach cha robh e
na chuirt rioghail tuilleadh. Stéidhich Seumas cuirt Sheumasach
bhuan san Réimh ann an 1719.



7 Tha a h-uile rathad a’ dol dhan Roimh

Tha a h-uile rathad a’ dol dhan Réimh
Thoisich deasbad leis a’ Phapa Clement ann an 1718 mu
phalazzo iomchaidh do Sheumas VIII is III san Roimh. Bha am
Palazzo Muti a’ freagairt air Seumas glé mhath; bha e mor gu
ledr airson cuirt nan Seumasach air fad, bha e faisg air luchairt o’
Phapa, an Quirinale, agus bha garradh aige.

Phaigh taigh-ionmhais a’ Phapa air a shon is thug iad Palazzo del
Re — Luchairt an Righ — air an togalach seo as an t-seachdamh
linn dheug agus ghabh Seumas comhnaidh bhuan ann.

Phos Seumas VIII is IIT a’ Bhana-phrionnsa Pholainneach
Maria Clementina Sobieska ann an 1719, dalta-baistidh o’
Phapa Clement XI, a dh’aidich iad mar righ is banrigh
dhligheach Bhreatainn.

Bha dithis mhac aca — am Prionnsa Tedarlach Eideard a rugadh
ann an 1720 agus am Prionnsa Eanraig Benedict ann an 1725.
Thug an naimhdean “An Tagarach 0g” agus “An Seann-tagarach
air Tearlach ’s athair.

”

Dh’ainmich Seumas a mhac Tearlach mar an tanaistear aige 23
dhen Dubhlachd 1743. Rinn Tearlach air an Fhraing ann an 1744
is rinn e a’ chiad cheum a chum cran athar fhaighinn air ais. Lean
Eanraig Tearlach ann an 1645 agus dh’fhan Seumas san Roimh,
a’ feitheamh naidheachd an dain.



Seumas agus Maria Clementina

Chaidh Seumas a Bhologna ann am foghar 1718 a
dh’fheitheamh air Maria Clementina. Fhuair e naidheachd 22
dhen Damhair gun deach a chur an sas agus gun robh i fo ghlas
ann an Caisteal Innsbruck san Ostair.

Bha Seodras I gu mor airson casg a chur air a’ phosadh is eagal
air gun eéireadh barrachd thagraichean Stiubhartach airson righ-
chathair Bhreatainn. Dh’iarr e air Impire Naomh na Roéimhe,
Tearlach VI, Maria Clementina a chur an sas agus dh’than i fo
ghlas ann an Innsbruck fad grunn mhiosan.

Dh’iarr Seumas air Séarlas Ugétn, Seumasach Eireannach, Maria
Clementina a shabhaladh agus rinn e sin sa Ghiblean 1719. Rainig
Maria Clementina an Eadailt mu dheireadh thall ach bha Seumas
air an Eadailt fhagail, a” deanamh air an Spainnt airson an
dubhlan mu dheireadh, an treas fear, air righ-chathair Bhreatainn
a dhéanamh. Bha e air stitireadh fhagail gum bu choir posadh
ionaid a dhéanamh agus rinneadh sinn 9 dhen Chéitean 1719 ann
am Bologna. Nuair a thill Seumas as an Spainnt, rinn a’ charaid
posadh foirmeil ann am Montefiascone san t-Sultain 1719.



Daimhean rioghail

Bha Maria Clementina beothail sgafanta agus bha sradag

innte ’s leis a sin, bha aimhreit eadar ise ’s an duine aice qu

tric. Trath sa phosadh, dh’thas Maria Clementina doicheallach
mu na tri runaich as fhaisge air Seumas, Seumas Moireach, a
phiuthar Marsaili agus an duine aice, Iain Hay. Bha an triuir nam
Prostanaich agus dhuisg sin amharas Maria.

Bha dithis mhac aig Seumas agus Maria — am Prionnsa Tearlach
Eideard a rugadh 31 dhen Dubhlachd 1720 agus am Prionnsa
Eanraig Benedict a rugadh 6 dhen Mhart 1725. Chaidh an daimh
eatarra am miosad gu luath nuair a dh’'ainmich Seumas am
Moireach mar fhear-aire a’ Phrionnsa Tearlach. Bha Maria o’
faireachdainn nach robh fuasgladh eile aice ach Seumas fhagail
agus a dhol gu clochar.

Bha am Papa taiceil dha Maria agus leis a sin, bha an sgaradh na
adhbhar-naire agus adhbhar-dochainn do Sheumas. Dh’imrich e
a Bhologna leis an dithis mhac aige ann an 1726 agus dh’than
iad ann gu 1729. Rinn a’ charaid ath-réiteachadh aig a’ cheann
thall gu poblach ach dh’fhan iad air leth o chéile nam beatha
phriobhaideach. Lean Seumas Moireach air mar fhear-aire
Thearlaich.

Dh’fhas Maria tinn agus cha robh i ach 32 nuair a chaochail i
ann an 1735. Chaidh Maria Clementina a thiodhlacadh ann am
Baislig Naomh Peadar san Roimh, urram a fhuair direach aon
bhanrigh eile.



Fear a bu dual dha riaghladh

Mar am mac as sine, chaidh am Prionnsa Tearlach a thogail mar
am fear a bhiodh na righ latha agus fhuair e foghlam d’ a réir.
Mar ullachadh airson cogadh, chaidh a chur gu Séist Gaeta nuair
a bha e ach 13 airson 's gum biodh cothrom aige obrachadh an
airm fhaicinn. Bha fiamh mor air Eanraig, a bha céig bliadhna nas
oige, ro bhrathair agus bha fearg air nuair nach d’fhuair e cead a
dhol ann combhla ri bhrathair.

Bha cedl san dithis aca. Sgriobh Iain Hay mu Thearlach: “’s e
fear-citil mor a th’ ann agus cluichidh e fhidheall gun sgur”. Nuair
a bha Tearlach sia, thuirt Seumas MacGilleSheumais, tosgaire
ann an St. Petersburg agus Seumasach ainmeil: “A bharrachd

air a bhoidhchead, tha e annasach dé cho deas-lamhach is
grasmhor a tha e... Chan robh e direach comasach air leughadh
ach cuideachd air marcachd agus urchair a thilgeil... Tha Beurla,
Fraingis agus Eadailtis fhileanta aige agus is esan am Prionnsa as
foirfe a thachair mi ris nam bheatha”.

Bha Tedrlach mar a mhathair na nadar, a’ dol eadar meallan
aoibhneis is truimeid-inntinn. Bha Eanraig fada nas coltaiche
ri Seumas, nas samhaiche agus stolda agus, mar athair, na
Chaitligeach crabhach.



Seumasaich air ainm

Lean moran Albannach Seumas VIII is I1I thar saile an déidh
ar-a-mach 1715 agus chaidh feadhainn eile dhan chuirt san
Eadailt. Bha na Prostanaich Iain is Marsaili Hay, Tighearna is
Baintighearna Inbhir Nis nan Seumasach agus Seumas Moireach,
Tighearna Dhun Bharra nan Seumasach. Bha a’ chuirt bheag san
Roimh fo bhuaidh nan Hays is nam Moireach.

Cha robh na Papan ag aideachadh monarcan Hanobhair agus leis
a sin, cha robh ambasaid Bhreatannach san Réimh. Ri tide, bha
cuirt nan Seumasach na ambasaid mas-fhior airson Breatannaich
is Eireannaich a bha a’ tadhal air an Rdimh, le dotairean aig

an robh Beurla agus dion dioplomasach. B’ an Dotair Seumas
Irbhinn aon dhe na dotairean aig a’ chuirt. B’ e Seumas Edgar
runaire priobhaideach an righ agus dhéilig esan ri co-sgriobhadh
an righ. Bha e am fastadh Sheumais barrachd air da fhichead
bliadhna.

Bha an 3s Diuc Pheairt am measg nan Seumasach ann an Alba
agus thug e airm Ghaidhealach agus féileadh dhan Phrionnsa
Tearlach mar thiodhlac. Bha moéran Thoraidhean ann an Sasainn
a’ cur taic ris na Stiubhartaich thar saile fhathast. Bha Sir John
Hynde Cotton nam measg, BP aig an robh co-sgriobhadh le
Seumas VIII is III agus a thug brosnachadh dha na Frangaich
Sasainn a lunnadh le arm.



Falbham an toir tri cruintean

Thoisich na Seumasaich air barrachd dochais a chur san da
phrionnsa Stiubhartach 6g. Airson an cumail follaiseach mar
oighrean dligheach righ-chathair Bhreatainn, dh’iarr Seumas
air luchd-ealain moéran dhealbhan dhe mhic a pheantadh, gan
sealltainn an da chuid le suaicheantas Ordugh a’ Ghartain
Sasannach agus Ordugh a’ Chluarain Albannach.

Bha soirbh-dhuil aig na daoine ann am Palazzo del Re gum
faigheadh Tearlach air ais cruintean athar is a sheanar. Bha fios
aig Seumas ge-ta gun crochadh aiseag nan cruintean air taic
armailteach na Frainge.

Dh'’éirich cogadh eadar an Fhraing agus Breatainn a-rithist ann
an 1743 agus dh’ainmich Seumas Tearlach mar a thanaistear

aig deireadh na bliadhna ud. Bha ughdarras aig a’ Phrionnsa
Tearlach a-nis rudan a dheanamh ann an ainm Sheumais.
Dh’fhag e an Roimh ann an diomhaireachd is rinn e air an Fhraing
a chothachadh taic o Louis XV. Bha an dubhlan Seumasach mu
dheireadh air téiseachadh.



8 Am Prionnsa Tearlach agus dubhlan mu
dheireadh nan Seumasach

Am Prionnsa Tearlach agus dubhlan mu dheireadh nan Seumasach
Bha ann ndimhdeas eadar Breatainn is an Fhraing aig airde ann
an 1744. Bha Louis XV deonach taic a chur ri lunnadh Seumasach
agus fhuair am Prionnsa Tearlach Eideard cuireadh dhan Fhraing
is iad am beachd gum biodh esan os cionn an fheachd seo as
leth athar, Seumas VIII is III. Dh’fhag am prionnsa an Roimh gu
diomhair agus rinn e air an Fhraing ach chaidh am plana seo a
chur gu taobh nuair a sgrios stoirm cabhlach na Frainge.

Thug Tearlach seachad bliadhna a’ tagairt airgead air Louis XV
airson lunnadh eile agus chuir e roimhe an uair sin an gniomh a
ghabhail os Iaimh e fhéin. Bha Tearlach bras a-riamh agus lan-
chinnteach gun éireadh na cinnidhean Gaidhealach as a leth
aqus ri linn sin, fhuair e long a thug esan agus seachdnar a luchd-
taice a dh’Alba.

Chan robh a h-uile duine a’ cur failte air a’ phrionnsa 6g. Nuair a
thuirt cuideigin ris tilleadh dhachaidh, dh’fhreagair e “A dhuine, ’s
e tilleadh dhachaidh a rinn mi... Tha mi lan-chinnteach gun seas
na Gaidheil dhileas comhla rium”. Fad grunn mhiosan, dh’eirich na
miltean as leth cuis a’ phrionnsa agus bha coltas gun rachadh aig
na Seumasaich lamh an uachdar fhaighinn.

Ach as t-earrach 1746, bha e follaiseach nach robh arm nan
Seumasach nan coimeas dha feachdan sar-rianail Hanobhair.
Nuair a chaidh iad an aghaidh a chéile 16 dhen Ghiblean aig Cuil
Lodair, rinn iad dubh-ruagadh air na Seumasaich agus rinn iad
droch-dhiol bruideil air daoine air feadh na Gaidhealtachd. Fhuair
Tearlach car mu chnoc a ghabhail air feachdan Hanobhair fad
coig miosan is sheol e air ais dhan Fhraing aig a’ cheann thall, o’
fagail cuis nan Seumasach na dirnean.



A Eirisgeigh a Dhun Eideann

Chaidh am Prionnsa Tedrlach Eideard agus a chuideachd air tir
ann an Eirisgeigh 5 dhen Iuchar 1745. Choinnich am prionnsa
ri Alasdair Mor Bhaghasdail beagan an deéidh sin agus thug
Fear Bhaghasdail rabhadh dha nach cuireadh moéran dhe na
cinnidhean taic dha. Cha do chuir seo bacadh air a’ phrionnsa
agus fhuair e aiseag a-null gu tirrmor na h-Alba.

Bha Tearlach gu math impidheach druidhteach agus choisinn e
taic Chamshroin Loch Iall. Bha taic Chamshroin cudromach agus
bhrosnaich e feadhainn eile a dh’ionnsaigh cuis a’ phrionnsa.
Thog am prionnsa bratach nan Stiubhartach aig Gleann
Fhionnainn 19 dhen Lunastal.

Bha fathann air a dhol mun cuairt fad greis gun do rainig am
prionnsa Alba. Turas a bha fios aig an riaghaltas gun robh am
prionnsa air a’ Ghaidhealtachd, chuir iad feachd shaighdearan-
coise beag gu tuath is Sir Iain Cope os a chionn. Dh’fhairtlich

air an da thaobh a dhol am bad a chéile agus choisich arm nan
Seumasach deas a Dhun Chailleann is Peairt. Bha smachd air Dun
Eideann aig arm nan Seumasach 17 dhen t-Sultain.



Luchairt Taigh an Roid

Bha campa a’ phrionnsa taobh a-muigh Dhiin Eideann agus
thoisich iad air geilleadh a’ bhaile a dheasbad. Ach leis gun robh
arm Sir Iain Cope a’ tighinn am fagas, b’ fheudar dhaibh am baile
a cheannsachadh ann an cabhag. Chuir am prionnsa Camshron
Loch Iall agus mu 900 Gaidheal a ghlacadh a’ bhaile. Rinn iad
sinn gu sgiobalta. Chaidh geata a’ bhaile fhosgladh airson carbad
a leigeil a-steach agus ruith fir Loch Iall a-steach is rinn iad a’
chuis air freiceadan a’ bhaile. Cha do sheas ach an gearastan
Hanobhair aig Caisteal Dhiin Eideann.

Rainig am prionnsa Luchairt Taigh an Réid agus thog luchd-

taice nan Seumasach iolach ard. Chaidh e fo ghearradh-airm

nan Stiubhartach a tha snaidhte os cionn dorsan na luchairte
agus a-steach do dhachaidh a shinnsirean. Lub Seumas Hepburn
Ché a ghluin air a bheulaibh an uair sin. Tharraing Hepburn a
chlaidheamh agus choisich e gu foirmeil air beulaibh a’ phrionnsa
's e ag imeachd tron luchairt. Chaidh Seumas VIII is III éigheach
mar righ 17 dhen t-Sultain agus chaidh Tearlach a dhearbhadh
mar thanaistear.



Blar Shliabh a’ Chlamhain

Sheol Sir Iain Cope a Obar Dheathain 15 dhen t-Sultain is e am
beachd stad a chur air arm nan Seumasach mus ruigeadh iad
Dun Eideann ach bha am prionnsa air am baile a cheannsachadh
mar-tha. Chaidh Cope air tir aig Dun Bharra 17 dhen t-Sultain
agus choisich iad a dh’ionnsaigh Dhiin Eideann.

Chuala am prionnsa naidheachd gun robh Cope a’ dluthachadh
agus dh’fhalbh e dhan ear leis an arm aige ’s rinn iad campa faisg
air Prestonpans. Thug am prionnsa is na Seumasaich buaidh sa
chiad bhlar mhor san iomairt seo 21 dhen t-Sultain. Chaidh moéran
dhe na saighdearan aig Cope a bha 6g is gun edlas an ruagadh
gu tur an cois ionnsaigh luath ’s gharg nan Gaidheal.

Bha na Gaidhlig air an talamh ard agus bha sin a’ freagairt gu
math air an doigh an robh iad a’ cogadh. Nuair a thugadh na
Gaidheil ionnsaigh, dhéanadh iad deann-ruith a dh’ionnsaidh
an ndimhdean, losgadh iad orra leis na musgaidean aca ’s

iad gan tilgeil air falbh an uair sin agus a’ falbh tro fheachd

eile a’ sgochadh is a’ sgoradh leis na claidheamhan-mora aca

's a’ claonadh air falbh beugaileidean an ndimhdean leis na
targaidean, na sgiathan beaga, aca. Cha b’ urrainn dha Cope
na fir aige ath-bhrosnachadh agus b’ fheudar dha culachadh gu
Bearaig.

Thug Tearlach ordugh dha na lighichean aige curam a thoirt do
gach saighdear leonte an déidh a’ bhlair. Agus dh’aithn e gun a
bhith a’ deanamh gairdeachas poblach ri linn na buaidh. Bha am
prionnsa san lan-bheachd gun robh gach saighdear na iochdaran
athar ge be dé an taobh air an robh iad a’ sabaid.



Dealbh de phrionnsa

Coig bliadhna mus tainig am Prionnsa Tearlach a dh’Alba, thug
Diuc Pheairt féileadh dha mar thiodhlac. Chuir Tearlach an
t-eideadh seo air aig carnabhail san Ro6imh ann an 1740. Sgriobh
cuideigin gun deach am prionnsa “gu bala poblach ann an lan-
eideadh Gaidhealach a dh’fhreagair air glé mhath”.

Mhinich Diuc Pheairt do Thearlach gun robh an t-eideadh seo na
shuaicheantas cudromach dhan chuis aige 's e a’ crochadh air
taic is dilseachd nan cinnidhean Albannach.

Nuair a rainig Tearlach Duin Eideann, bha e follaiseach gun tug
e feart do chomhairle Dhiuc Pheairt. Sgriobh cuideigin aig an
am mun éideadh aige: “Bha éideadh Gaidhealach air... cota
goirid tartain gun bhreacan, briogais mhealbhaid dhearg agus
bdtannan saighdeir; bonaid ghorm... agus Rionnag Ordugh
Naomh Anndra air a bhroilleach.”

Nuair a bha am prionnsa ann an Dun Eideann, chaidh gairm

air Ailean Ramsay is iarraidh air a phortraid a pheantadh. San
dealbh seo, tha éideadh cuirte Eorpach air Tearlach agus rionnag
Ordugh a’ Ghartain. Tha an t-6rdugh seo coisrigte do Naomh
Seoras, patran-naomh Shasainn. Tha e follaiseach gun robh an
dealbh airson brosnachadh a thoirt dhan luchd-taice aige ann an
Sasainn agus san Roinn Eorpa.



A’ caismeachd deas

Bha smachd aig Tedrlach air Dun Eideann cha mhér sia
seachdainean. Chuala e gun robh an Seanailear Wade agus na
feachdan aige aig a’ Chaisteal Nuadh. Chum am prionnsa ’s
comandairean an airm aige comhairle cogaidh 30 dhen Dambhair,
a’ gabhail a-staigh Diuc Pheairt, am Morair Sedéras Moireach,
Morair Ailchich agus cinn-fheadhna na Gaidhealtachd.

Bha Tearlach gu mor airson a dhol dhan Chaisteal Nuadh is

blar a thoirt an aghaidh Wade. Ach mhol am Morair Seéras
Moireach agus na cinn-fheadhna Ghaidhealach dha a dhéanamh
air Carlisle ach am biodh tine aig an luchd-taice Sasannach

aca coinneachadh riutha. Dh’aontaich am prionnsa ri plana o’
Mhoirich 31 dhen Damhair. Bha beagan nas lugha na 6,000

fir ann an arm nan Seumasach, a’ gabhail a-staigh aireamh

de shaighdearan Frangach is Eireannach. Bha ceithir longan
Frangach air ruigsinn le airm is solar nas traithe sa mhios. Chaidh
iad thairis air crioch Shasainn 8 dhen t-Samhain.

Rainig iad Carlisle 10 dhen t-Samhain. Ghéill am baile agus

an caisteal coig laithean an deidh sin. Ach bha easaonta ag
eiridh eadar am prionnsa is cuid dhe na comandairean aige, gu
sonraichte am Morair Seéras Moireach Rainig iad Derby 4 dhen
Dubhlachd, direach 125 mile o Lunnainn - faisg gu ledr airson
ionnsaigh a thoirt.



Ratreut

Bhathar air Diuc Cumberland, am mac as 6ige aig Seoéras 11, a
ghairm air ais on chogadh ann am Flannras is chaidh iarraidh air
smachd a ghabhail air feachdan Hanobhair. Rainig e Lunnainn 19
dhen Damhair. Bha Cumberland na cheannard soirbheachail san
airm is e ceithir miosan nas o6ige na am Prionnsa Tearlach.

Nuair a bha e ag Derby, fhuair am prionnsa naidheachd gun robh
feachdan Cumberland aig Lichfield, direach deas air Derby. Bha
Wade a’ dluthachadh on tuath agus bha arm ga chruinneachadh
air Finchley Common airson Lunnainn a dhion. Bha Tearlach gu
mor airson a dhol deas ged nach robh an taic o Sheumasaich
Shasainn is feachdan-taice Frangach air nochdadh. Mhol na
comhairlichean aige ratreut gu tuath dha. Thaisich iad air an
ratreut Dihaoine 6 dhen Dubhlachd - Dihaoine Dubh.

Bha arm nan Seumasach air Glaschu a ruigsinn aig deireadh

na Dubhlachd. Rinn iad ionnsaigh Ghaidhealach eile, a bha cho
soirbheachail aig Blar Shliabh a’ Chlamhain, air arm Hanobhair fo
smachd an t-Seanaileir Henry Hawley 17 dhen Fhaoilleach aig Blar
na h-Eaglaise Brice. Ach ged a bhuannaich arm nan Seumasach,
bha iad fhathast a’ culachadh.

A dh’aindeoin na buaidh a thug iad aig an Eaglais Bhreac, bha
easaonta eadar am prionnsa is na comhairlichean cogaidh aige a
thaobh ro-innleachd fhathast. Fhuair na comandairean aige lamh
an uachdair is lean na Seumasaich orra gu tuath. Bha am prionnsa
aindeonach a’ déanambh air Inbhir Nis agus, aig a’ cheann thall,
Blar Chuil Lodair.



Cuil Lodair

Bha campa aig arm nan Seumasach 14 dhen Ghiblean aig Cuil
Lodair. Bha iad airson ionnsaigh oidhche a thoirt air feachdan
Cumberland, aig an robh campa aig Inbhir Narann, an oidhche
ron bhlar fhéin ach cha robh ann ach dubh-dhunach dhaibh.

Bha fir a’ phrionnsa sgith ’s an t-acras orra agus chaidh iad air
seachran is b’ fheudar dhaibh cdl a chur ris an ionnsaigh oidhche.
Agus bha aca ri tilleadh a Chuil Lodair a bharrachd air sin. Cha
robh ann ach sgriob liath an earraich dhaibh.

Thug an da thaobh coinneamh d’ a chéile air Méinteach Dhruim
Athaisidh 16 dhen Ghiblean. Ged a bha am Morair Seoras
Moireach agus na cinn-fheadhna Ghaidhealach dhen bheachd
gum b’ e seo an t-aite agus am cearr airson blar a thoirt, cha

do gheill am prionnsa. Bha na Seumasach sgith, sa bheag-

chuid agus bha an t-acras orra agus air am beulaibh bha feachd
Hanobhair a bha nas laidire agus air a dheagh-uidheamachadh is
air a dheagh-ullachadh.

An déidh dhaibh fulang gu mor fo ionnsaigh nan gunnachan-
mora, chaidh na réisimeidean Seumasach air adhart thairis air
talamh bog agus fo ionnsaigh laidir musgaidean an namhad.
Chaidh aig sgiath dheas arm nan Seumasach briseadh tro loidhne
toisich Hanobhair ach chaidh stad a chur orra agus am putadh air
ais isiad a’ call moéran shaighdearan. Nuair a thoisich eachraidh
Hanobhair air da thaobh arm nan Seumasach a bhriseadh,
thoisich na Seumasaich air an ratreut.

Cha d’fhuair an fheadhainn lednte trocair mhor. Chaidh iad an
toir nan saighdearan a bha a’ teicheadh is mharbh iad iad air
an rathad a dh’ionnsaigh Inbhir Nis. Cha b’ urrainn dhan
phrionnsa a’ chasgairt air beulaibh a shuilean a chreidsinn
aqus chaidh a stiuireadh air falbh on bhlar is e bog balbh gun
do chaill an t-arm aige.



An déidh a’ bhlair

Cha robh casg air bruidealachd arm Hanobhair direach an deidh
a’ bhlair agus chaidh an fheadhainn a fhuair ledn no fiu leon-
bais an casgradh a dh’aona-ghnothaich. Choisinn Cumberland
an t-ainm “Am Buidsear” ged a chuir a dhaoine fhein failte air
mar an gaisgeachd a chuir sios ‘An Tagarach Og’ is an t-arm
reubaltach aige.

Chruinnich an fheadhainn a theich as aig Taighean-feachd
Ruadhainn, a’ feitheamh stitireadh on phrionnsa. Chuir e

brath thuca aig a’ cheann thall, a’ toirt taing dhaibh airson an
gaisgeachd is dilseachd agus ag iarraidh orra an caomhnadh
fhein air doigh sam bith. Bha am prionnsa na fhogarrach a-nis
agus cha b’ fhada gus an deach peanas mor is cruaidh a chur air
a’ Ghaidhealtachd.

Chaidh an fheadhainn a shabaid as leth prionnsa nan Seumasach
an laimhseachadh mar reubaltaich is traoidhtearan - chaidh
3,472 Seumasach an cur an greim, fhuair 120 binn-bhais is
chaidh 900 an cur thar saile a dh’Ameireaga is Muir nan Caraib
mar shearbhantan fo bhann. Chaidh liosta nan 240 duine a bha
fo chasaid mor-thraoidhtearachd fhoillseachadh ann an 1747.
Chaidh an ceann a chur dhe na h-uaislean Seumasach a fhuair
binn-bhais. Fhuair daoine cumanta bas traoidhteir agus chaidh
an crochadh, an tarraig agus an cairtealachadh. Cha d’fhuair ach
glé bheag mathanas is chaidh mu 1,300 priosanach a leigeil mu
sgaoil gun deuchainn.



A’ sgrios na Gaidhealtachd

Rinn an t-arm iomairt uabhasach air a’ Ghaidhealtachd a
dheéanambh cinnteach nach toireadh iad taic do chuis nan
Seumasach a-rithist gu siorraidh brath. Dh’fhag na h-aithisgean
mu am buirbeachd fid luchd-taice Handbhair bog balbh.

Thug a’ Pharlamaid a-steach laghan a thug cumhachd diola air
falbh on arm agus dha na cuirtean. Chaidh Achd an Toirmisg a
chur an gniomh 1 dhen Lanastal 1746. Bha e ag amas air crioch
a chur air cultar armailteach nan cinnidhean Gaidhealach san
robh cinneadh a’ cogadh airson a cheann-chinnidh ’s a’ faighinn
fearann uaithe air a shon.

Chaidh giulan arm agus éideadh Gaidhealach a thoirmeasg agus
thug e air falbh cumhachd britheamhachd o na cinn-fheadhna
Ghaidhealach. Chaidh Achd an Di-armachaidh 1725 a chur an
gniomh gu righinn teann agus chaidh claidheamhan, biodagan,
dagaichean is targaidean a ghlacadh. Thoirmisg Achd an Aodaich
Ghaidhealaich “an t-eideadh air a bheil an t-eéideadh Gaidhealach,
am breacan is am féileadh-beag. Triubhais, criosan-gualann

is rud sam bith eile a bhuineas gu sonraichte dhen éideadh
Ghaidhealach”.

Bha Gaidheil a rinn cogadh as leth Handbhair an aghaidh nan
Seumasach fo bhuaidh nan laghan seo cuideachd. Ann am
beagan mhiosan, bha cumhachd an airm agus an lagha air
spionnadh mor a chur sna gluasadan eaconamach is sdisealta a
bha a’ sgriosadh seann-saoghal nan cinnidhean mar-tha.



Fon choille

Thug am Prionnsa Tearlach Eideard seachad cdig miosan am
falach air a’ Ghaidhealtachd. Cha do chuidich a h-uile duine a
thachair e ris e agus cha b’ e luchd-taice nan Seumasach a bha
anns a h-uile duine a chuidich e. Chaidh méran a chuidich e a
chur am priosan, air fogarrachd no gu bas. Ach a dh’aindeoin sin
cha do bhrath duine sam bith e ged a bha duais £30,000 air a
cheann.

Bha Aonghas Domhnallach a Borghadal is a bhean Catriona

am measg a’ chiad fheadhainn a chuir failte air nuair a rainig e
ann an 1745. Thug iad fasgadh dha an oidhche mu dheireadh a
bha e ann an Alba ann an 1746 cuideachd. Thug Domhnallach
Chinnseaborg taigh dhan prionnsa is chaidh a chur an greim nas
fhaide air adhart. Rinn e teicheadh a Eilean Ratharsair le taic an
Dr Murchadh MacLedid.

Chuir Fionghal NicDhomhnaill i fhéin ann an cunnart cuideachd
gus am prionnsa a chuideachadh ged nach robh i na Seumasach
mor. Chaidh a cur an greim airson an taic a thug i dha na
theicheadh agus chaidh a cur gu Tur Lunnainn. Nuair a chaidh a
leigeil mu sgaoil, thill i dhachaidh is phos i Ailean MacDhomhnaill
a Cinnseaborg. Rinn iad imrich a dh’Ameireaga agus rinn Ailean,
an duine aice, cogadh as leth nam Breatannach ann an Cogadh
Neo-eisimeileachd Ameireaga. Chaochail Fionghal san Eilean
Sgitheanach ann an 1790.



9 Righrean thar saile

Righrean thar saile
Sheol am Prionnsa Tedrlach Eideard agus grunn dhen luchd-taice
aige a Borghadal direach ro mheadhan-oidhche 19 dhen t-Sultain
1746 air bord na luinge Fhrangach L'Heureux. Rainig iad Rosko
ann an iar-thuath na Frainge deich laithean an déidh sin.

Cha robh an call moér aig Cuil Lodair agus na miosan a thug e
seachad fon choill air bacadh a chur air a’ phrionnsa. Bha e gu
mor airson tilleadh a dh’Alba sa bhad ach cha b’ urrainn dha toirt
air Louis XV taic airm is airgid a thoirt dhan iomairt.

Bha e cha mhor 60 bliadhna on a chaidh seanair Thearlaich,
Seumas VII is IT a chur air fogradh. Bha cumhachd agus duthchas
nan righrean Seumasach air an righ-chathair a’ crionadh air falbh
le gach deichead a dh’'aom. B’ fheudar dha na Stiubhartaich air
fogradh beachdadh air na rinneadh iad sna bliadhnaichean an
deidh 1746.

Bha Seumas VIl is III leagte a-nis nach fhaigheadh e an crun air
ais agus fhuair e soélas na chreideamh. Choisrig a mhac as oige,
Eanraig, a bheatha dhan Eaglais Chaitligeach. Fhuair e inbhe
cairdineil agus bha suim is meas aig a sheisean air. Bha an dithis
aca air solas a lorg agus bha Seumas air leth toilichte le co-
dhanadh Eanraig. Ach dh’thas astar fuar eadar Tearlach is athair
agus a bhrathair. Bha e na bhriseadh-duil mér dha gun robh iad
air a bhrathadh, mar a chunnaic esan a’ chuis, agus lean e air an
iomairt airson righ-chathair Bhreatainn na aonar.



Tuiteam o ghras

Ged a chaill Tearlach Blar Chuil Lodair, fhuair e failte gaisgich
nuair a thill e dhan Fhraing agus bha an luchd-éisteachd nan
seasamh ri bualadh-bhas san opara ann am Paras.

Bha Louis XV lan ghrasan dhan phrionnsa an toiseach ach
sgithich fhoighidinn gu luath. Dh’thas Tearlach nas buaireanta

is dh’iarr e air an righ gun toireadh e dha na goireasan airson
tilleadh a dh’Alba sa bhad. Cha robh Louis am beachd iomairt eile
mar seo a mhaoineachadh.

Dh’aidich Cimhnant Aix-la-Chapelle 1748 coir Hanobhair air

crun Bhreatainn agus cha robh failte ro Thearlach san Fhraing
tuilleadh. Dhiult e falbh agus chaidh a chur an greim le Louis agus
a shadadh dhan phriosan. Rinn e leisgeul is chaidh a leigeil mu
sgaoil air cumha ’s gum falbhadh e an Fhraing sa bhad.

Bha Tearlach air allaban sna 17 bliadhna an deidh sin. Bha
cuisean a’ sior-dhol am miosad dha. Cha robh an Fhraing - caraid
as motha nan Stiubhartach air fogarrachd - a’ cur taic do chuis
nan Seumasach tuilleadh agus nas miosa fhathast, nochd athair
fhein fabhar dha Eanraig seach dhasan.



Carluccio mo chridhe

Nuair a thill Tearlach dhan Fhraing 30 dhen t-Sultain 1746 bha
e air mhire a bhith combhla ris a bhrathair Eanraig a-rithist. Ach
dh’fhas Tearlach doicheallach mu chrabhachd Eanraig agus
bhiodh e ga mhagadh gu tric. Rinn Eanraig air an Réimh sa
Ghiblean 1747 gun a bhith ag innse do Thearlach mu dheéidhinn.

Fhuair Tearlach litir o athair Seumas VIII is III beagan laithean
na déeidh, “Chan eil fhios agam an cuir seo iongnadh ort, Carluccio
mo chridhe, ma dh’innseas mi dhut gum faigh do bhrathair inbhe
cairdineil aig toiseach an ath-mhios”.

Cha robh fhios aig a’ phrionnsa gun robh athair a’ brosnachadh
Eanraig Benedict na ghairm ur agus thuirt e gun robh an
naidheachd “mar bhiodag na chridhe”. Bha fios aig Tearlach gum
biodh e fada nas dorra dha crun Bhreatainn, far an robh a’ chuid
as motha nam Prostanaich, aiseag is Eanraig na chairdineal.

Ged a rinneadh cairdineal de dh’Eanraig san Ogmhios 1747, cha
deach oirneadh na shagart fhathast. Thachair sinn san t-Sultain
1748. Chuairtich e aifreann a’ chiad turas sa chaibeal rioghail
beagan laithean an déidh sin air beulaibh athar is cuirt nan
Stiubhartach. Bha am mac as dige aig Seumas, am Prionnsa
Eanraig Benedict, na phrionnsa san Eaglais Chaitligeach a-nis.



Clementina, Charlotte agus Louise

Thoisich Tearlach air gaolaireachd san am seo. Bha e ag ol

fada cus aig amannan ach bha e stuama fad amannan fada
cuideachd. Chaidh Tearlach a Lunnainn gu diomhair ann an 1750.
Thathar ag radh gun do ghabh e ris a’ chreideamh Phrostanach
aig an am sin airson ’s gun gabhadh daoine ris nas fhasa mar
righ Bhreatainn.

Nuair a bha e ann an Alba, thachair Tearlach ri Clementina
Walkinshaw. Thachair iad ri cheile a-rithist ann an 1752 agus bha
i na leannan aige on am sin. Shiubhail iad air feadh na Roinn
Eorpa fad ochd bliadhna agus bha nighean aca, Charlotte, a
rugadh 23 dhen Damhair 1753.

Bha Tedrlach mi-stolda ’s fo bhuaidh an dighe-laidir gu tric

ach mun bhliadhna 1760, dh’fhas e ainneartach ri Clementina.
Dh’fhag i e, a’ toirt leatha Charlotte, agus dh’fhuirich a’ mhathair
is a nighean ann an diofar chlocharan san Fhraing fad 12
bhliadhna. Fhuair Clementina peinnsean on Seumas VIII is I1I
agus chum Eanraig Benedict sin a’ dol nuair a chaochail Seumas
ann an 1766.

Phos am Prionnsa Louise Stolberg ann an 1772, bana-phrionnsa
Ghearmailteach. Cha robh clann aca agus mar a rinn Clementine,
dh’fhag Louise e ri linn a ghidlain ainneartaich.

Ged nach do dh’aidich e a nighean Charlotte roimhe, rinn iad
reiteachadh beagan bhliadhnaichean mus do chaochail Tearlach.
Dh'’aidich e Charlotte mar oighre ann an 1784 agus thug e urram
Ban-dhiuc Albann dhi. Ghabh Charlotte curam Thearlaich gus an
do chaochail e ann an 1788.



Bas an righ

Bha inbhe Eanraig san Eaglais Chaitligeach a’ toirt toileachas
mor dha athair ro-chrabhach. Fhad ’s a bha Eanraig ag éirigh san
t-saoghal, cha b’ urrainn do Thearlach ach bruadar mar a bhiodh
cuisean nam biodh e air crun nan tri rioghachdan a ghlacadh.

Chaochail Seumas VIII is III aig Palazzo del Re san R6imh 1 dhen
Fhaoilleach 1766. Chaidh innse do Thearlach gun robh athair a’
basachadh ach rainig e an Réimh tri seachdainean an deidh a
bhais. Thachair iad ri chéile ann an 1744 an turas mu dheireadh.
Ged nach robh iad dluth, bha co-sgriobhadh nas trice eadar am
prionnsa is athair ro bhas.

Cha robh duiil aig a’ Phrionnsa Tearlach Eideard tuilleadh ri taic
on Fhraing no on Spainnt. Ach nan robh ughdarras air choireigin
gu bhith aige, bha Tearlach feumach air taic a’ Phapa, gun
aidicheadh e e mar righ dligheach Bhreatainn. Bha feabhas

air tighinn air cuisean eadar Tearlach agus Eanraig thairis air

na bliadhnaichean agus ghuidh Eanraig air a’ Phapa as leth

a bhrathar, gun aidicheadh e e mar Thearlach 111, ach cha do
shoirbhich leis.

Dh’aidich am Papa Clement XIII Taigh Hanobhair mar
riadhladairean dligheach Bhreatainn is na h-Eireann 14 dhen
Fhaoilleach.



Suaicheantasan taice

Bha glainneachan-fiona an teis-mheadhan gnathasan diomhair
nan clubaichean agus comainn Sheumasach. Chuir caraidean
earbsach an céill an dilseachd do righ-shliochd nan Stiubhartach
ann is iad ag ol deoch-slainte “an righ thar saile”. Chumadh iad
glainne-fiona os cionn bobhla uisge a bha a’ riochdachadh na
mara a bha eadar na Seumasaich agus an righ fogarrach aca.
Aig toiseach na 18mbh linn, bha e na eucoir mhor deoch-slainte an
“Tagaraich” ol agus bha cunnart cain no fiu priosain ann.

Bha suaicheantas is comharran diomhair grabhailte air na
glainneachan, gu tric ann an Laideann, a chuir taic ruin dha na
Stiubhartaich. Bha méran dhiubh an cur an céill gun robh iad an
duil gun rachadh an righ-shliochd fogarraidh aiseag gu luath. Bha
na leanas cumanta —

Radiat — Tha e a’ dealradh
Radeat — Gun tilleadh e
Rede - Till

Reditti — Aisig

Bha an rés ban na shuaicheantas cumanta cuideachd is e ’
riochdachadh Seumas VIII is III agus da ghucag, a’ riochdachadh
an da phrionnsa — gucag nas motha ’s fhosgailte do Thearlach
Eideard agus gucag dhuinte do dh’Eanraig Benedict. Bha
suaicheantasan is briathran-suaicheantais Seumasach air
gaotharain, seodid is bogsaichean snaoisein gu tric cuideachd —
rudan pearsanta nach toireadh tu ach do charaidean dhen aon
dream.



Daimhean rioghail

Thoisich an reiteachadh eadar na Stiubhartaich air fogradh
agus monarcan Hanobhair mean air mhean aig deireadh

na 18mh linn. Cha robhar dhen bheachd tuilleadh gun robh
righrean Seumasach agus an luchd-taice aca nan cunnart do
mhonarcachd Bhreatainn. Bha Tearlach air caochladh ann an
1788 agus cha do rinn Eanraig, ged a chaidh aideachadh mar
Eanraig IX leis na Seumasaich, tagradh sam bith air an righ-
chathair.

Chaill Eanraig an teachd a-steach on t-seilbh aige san Fhraing an
cois Reabhlaid na Frainge. Agus chaill e a dhachaidh san Eadailt
aige ann am Frascati. Nuair a chuala Sedras III mun staing san
robh ionmhas Eanraig, thug e peinnsean dha. Thuirt Eanraig gum
b’ e seo dioladh fior-fhadalach oir, ged a gheall iomadh riaghaltas
Bhreatainn seo, cha deach tochradh a sheanmhar, Mairi a
Modena, a phaigheadh dha na Stiubhartaich air fogarrachd
a-riamh.

Cheannaich Seoras IV na paipearan Stiubhartach dha na tasg-
lannan rioghail. Bha tidh mhor aig Seodras agus a bhrathair, Diuc
Sussex, sna Seumasaich agus chuir iad éideadh Gaidhealach
orra cho trath ri 1789. Bha daimh aig a’ Bhanrigh Victoria dhan
righ-shliochd thar saile cuideachd, gu ire ri linn a graidh air a’
Ghaidhealtachd, is thuirt i gun robh “fuil nan Stiubhartach nam
chuislean”.

Eadar Taigh Hanobhair agus Taigh Windsor an-diugh, chaidh
obair-ealain fhinealta is sgeadachail a tha co-cheangailte ris
na Stiubhartaich thar saile a cheannach dhan Chruinneachadh
Rioghail.



